
				ఈ పుట అచ్చుదిద్దబడ్డది

  
ఉ. సత్తుగ దేవతార్చనవు సంచుల నున్నని వేల్పు రాళ్ళకు౯

వత్తులుగాల్చి పూవులిడి వాసన దూపిడి గంటగొట్టిమా

కత్తెసరంచులౌక్యులగృహంబులఁ జొచ్చిన వైదికోత్తముల్ 

కుత్తుకనిండ బచ్చడియుగోరసమన్నము దిండ్రు నిచ్చలు౯

శా. గంగాజోస్యుల వారుమీకునునమస్కారంబటంచున్వెస౯

వేంగప్పంతులుగారుపల్క వినుచు౯. వేదో క్తమాయుష్యమ

స్తుం గేల్దోయినిసాచి పల్కినగుచుం దోడ్తోమహారాజ! యే

భంగి౯ మాబ్రతుకెల్లమీదనిస్తుతిం పంజొత్తు రాశ్రోత్రియుల్

మ. నినునే మెచ్చిన మెచ్చులా యనృతమా నీకల్పవృక్షంబునీ

డనునీజందెపు చాటునంబ్రతుకువాడ౯ గొప్పసంస్థాన మెం 

దునబోసేసినమివెమాయమృతమస్తుల్ మాప్రభో! పేదవా

డనుగాపాడుమటండ్రు పై దికులబిడ్డల్ లౌక్యులంగాంచిన౯.

సీ ఉదయించుచున్న సూర్యునివంటి గుండ్రని 

               ముతకకుంకుమబొట్టు మొగమునిండ

కొయ్యకరాటానం గొని వేలమెదిపి రా 

               చిన నూనె కాటుక కనులనిండ

అట్టిట్టుగదులాడునట్టి మేల్ముత్యా

               మక్కుపోగొక ప్రక్కమూతినిండ

గోటంచుతో బొద్దుకుట్టుగుట్టినగట్టి

                పై రిణీమోచేతి పట్లనిఁడ

గీ మాలనూలును చీరేల సాలికిత

మూరగలిగిన దళముఁ బుంజమిడిన

మేలికమ్మె సొగసుచీరె మేనునిండ

బ్రియుఁ గదియుఁ దెల్లునాటిశ్రోత్రియవధూటి.

శా. ఆస్సే చూస్సివషేవొషే చెవుడుషేఅష్లాగషే యేమిషే

విస్సావర్హులవారిబుర్రినష యావిస్సాయకిస్సారుషే

విస్సండెంతడివాడె యేళ్ళుపదిషే వెయ్యేళ్ళ కీడేషుమా

ఓస్సేబుర్రికి యీడషే వొయిషు కే ముంచుందిలే మంచివో

ర్పెస్సేయందురుశ్రోత్రియో త్తమపద స్త్రీలాంధ్ర దేశంబున౯.

సీ, కోడికూయగమేలు కొనితలవాకిలి

                 పైసాళిజిమ్మి కలాపిజల్లి

దడదడగా దంత ధావనం బొనరించి

        యిల్లల్కి మ్రుగ్గిడి యెనుము బ్రిదికి

పొరుగింటి కేగి నిప్పునుదెచ్చి రాజేసి

        మణివలువల నుత్కి పిడిచిమడిచి

బుజము పైనిడి దండెములనారవైచి కూ

        రలుదర్గికొనియు దండులములోడ్చి 

పసపు రాచుక నీళ్ళు పై బోసికొని బట్ట

        తడిదిగట్టుకొనితీరంబు దెచ్చి

నాలుగుసేర్ల తప్పేల దబ్రాగిన్ని

        రాచిప్పయొకటి పొయ్ రాళ్ళ బెట్టి

గీ. కళపిళ వెసళ్లు గ్రాగించి, కమ్మనైన

పంటకాల్జేసి విస్తళ్ళ, వడ్డనములు

పొసగగావించి భయభ క్తి పూర్వకముగ

నుపచరించును వైదిక యువతి పతిని.

